
 

2024 წლის საგნის გამოცდის შეფასების სქემა ქართულ ენასა და 

* 1 ქულით ფასდება მხოლოდ ის პასუხი, რომელშიც ყველა აღნიშვნა სწორია.  

8 მაქსიმალური ქულა: 1 

 

1 ქულა:  

აპლიკანტის პასუხში მოცემულია ზედსართავი სახელის - ტკბილი - როგორც 

ოდნაობითი, ისე უფროობითი ხარისხის ფორმები  –   მოტკბო, უტკბესი. 

0 ქულა: 

 შესრულებულია ქვემოთ მოცემულთაგან ერთ-ერთი პირობა: 

• მართებულად არის მოცემული ზედსართავი სახელის - ტკბილი - 

მხოლოდ ერთი (ოდნაობითი ან უფროობითი)  ხარისხის ფორმა; 

• პასუხი არასწორია ან  არ არის წარმოდგენილი. 

•  

9 მაქსიმალური ქულა: 2 

 

2 ქულა: 

დავალებაში მოცემული წინადადების შინაარსისა და აგებულების ცვლილების 

გარეშე სწორად არის ამოცნობილი / გასწორებული შეცდომა:  

✓ რემბრანდტის სურათმა მოხიბლა დამთვალიერებელი, რომელიც ახლახან 

შემოსულიყო დარბაზში;  

✓ დამთვალიერებელი, რომელიც ახლახან შემოსულიყო დარბაზში, მოხიბლა 

რემბრანდტის სურათმა; 
✓ ის დამთვალიერებელი მოხიბლა რემბრანდტის სურათმა, რომელიც ახლახან 

შემოსულიყო დარბაზში. 

მოცემულია სრულყოფილი ახსნა: აპლიკანტი პროფესიული ლექსიკის 

გამოყენებით განმარტავს, რომ განსაზღვრებით დამოკიდებულიან რთულ 

ქვეწყობილი წინადადებაში მისამართ სიტყვას, თუკი იგი კორელატის გარეშეა, 

უშუალოდ უნდა მოსდევდეს წევრ-კავშირი (მიმართებითი ნაცვალსახელი, 

მაქვემდებარებელი კავშირი), დასაშვებია მისამართ სიტყვასა (საზღვრულსა) და  

წევრ-კავშირს შორის მხოლოდ ზმნის ჩასმა. 

1 ქულა:  

• აპლიკანტი მართებულად ამოიცნობს / ასწორებს შეცდომას წინადადების 

სრულად ან მხოლოდ გასწორებული მონაკვეთის დაწერით, თუმცა ვერ 



განმარტავს / ვერ ასაბუთებს / არასწორად განმარტავს შეცდომის მიზეზს / 

არასაკმარისია დასაბუთების მცდელობა / განმარტება ბუნდოვანი და 

გაუგებარია. 

0 ქულა:  

შესრულებულია ქვემოთ მოცემულთაგან ერთ-ერთი პირობა: 

• არასწორადაა ამოცნობილი და განმარტებული შეცდომა; 

• პასუხი არ არის მოცემული. 

10 
მაქსიმალური ქულა: 8 

 დავალებაში დაშვებული იყო 5 შეცდომა: 
 

შეცდომა უნდა იყოს 

უმეტესობა ჟიურის წევრებისა 

დაეთანხმნენ 

უმეტესობა ჟიურის წევრებისა 

დაეთანხმა / დასთანხმდა 

ჩამოკიდა ჩამოჰკიდა 

მისი სიხარული თავისი სიხარული 

წევრებისთვის და 

გულშემატკივრებისთვის 

წევრებისა და გულშემატკივრებისთვის 

ოქროდან დამზადებული ოქროსგან დამზადებული 

შეცდომის პოვნა 

• აპლიკანტი დაშვებული შეცდომებიდან თითოეულის შესწორებისათვის 

მიიღებს თითო პლუსს - ,,+“.  

შეცდომის განმარტება-დასაბუთება 

• თითოეული შეცდომის მართებულად და სრულყოფილად განმარტება-

დასაბუთებისათვის დაიმსახურებს  ორ  პლუსს - „ ++“; 

• თითოეული შეცდომის ნაწილობრივ მართებულად / არასრულყოფილად 

განმარტება-დასაბუთებისათვის დაიმსახურებს  ერთ პლუსს  - „+“.   

++ სიმრავლის აღმნიშვნელ ან კრებით სიტყვას / განუსაზღვრელი რაოდენობის 

მეტყველების ნაწილს ან კრებითი სახელით გადმოცემულ ქვემდებარეს 

შემასმენელი მხოლობით რიცხვში შეეწყობა და  დასახელებულია ეს სიტყვა - 

„უმეტესობა“  

++ ზმნა შეიწყობს მესამე ირიბობიექტურ პირს, ზმნის ძირი შვიდიდან ( ბ ფ პ გ ქ 

კ ყ ) ერთ-ერთი ხშული თანხმოვნით (კ) იწყება და სჭირდება მე-3 

ირიბობიექტური პირის ნიშანი ჰ. აუცილებელია დასახელდეს „მესამე 

ირიბობიექტური პირი“ და კ თანხმოვანი, რომლითაც იწყება ზმნა. 

++ მისი და თავისი არის მესამე პირის კუთვნილებითი ნაცვალსახელები. თავისი 

იხმარება მაშინ, თუ   მ ო ქ მ ე დ ი   პირის საკუთრება, საგანი ან პირადი განცდა / 

ემოცია /ამბავი არის გამოხატული. აუცილებელია კუთვნილებითი 

ნაცვალსახელისა და მოქმედი პირის საკუთრების ამოცნობა. 

++ თუ ნათესაობით ბრუნვაში მდგომი ერთგვართანდებულიანი სახელები „და“ 

კავშირითაა წარმოდგენილი, „დას“ წინ მდგომი სახელი აუცილებლად 

თანდებულის გარეშე, მხოლოდ ბრუნვის ნიშნითა და ა სავრცობით უნდა იყოს 

გაფორმებული / „და“ კავშირით გაერთიანებული, მიც/ნათ. ბრუნვის 

ერთნაირთანდებულიანი სახელებიდან „დას“ წინ მდგომი უთანდებულოდ, 

სავრცობიანი ბრუნვის ნიშნით იხმარება. აუცილებელია ამოიცნოს ბრუნვა და 

ახსენოს თანდებული და სავრცობი.  



 

 

 

 

 

 

 

++ ის სახელები, რომლებიც მასალას, მოქმედების წყაროს ან მიზეზს აღნიშნავს 

და დაესმის კითხვა „რისგან?“, გან-თანდებულიან ნათესაობითში უნდა იყოს 

წარმოდგენილი. აუცილებელია ამოიცნოს ბრუნვა და დაასახელოს მასალისგან 

წარმოება. 

 

 

სწორად დაწერილი სიტყვის არამართებული ფორმით გასწორება 

• სწორად დაწერილი თითოეული სიტყვის მცდარი ფორმით შეცვლის 

შემთხვევაში აპლიკანტის მიერ დაგროვებული პლუსების რაოდენობა თითო 

პლუსით ,,+“  შემცირდება. 

აპლიკანტმა შეიძლება დააგროვოს ჯამში 15 „+“. 

ნაშრომი ფასდება დაგროვებული პლუსების საერთო რაოდენობის მიხედვით: 

 

პლუსების რაოდენობა შეფასება 

14 - 15 8 ქულა 

12 - 13 7 ქულა 

10 - 11 6 ქულა 

8 - 9 5 ქულა 

6 - 7 4 ქულა 

4 - 5 3 ქულა 

2 - 3 2 ქულა 

1 1 ქულა 

  

11 დ 

12 ა 

13 ა 

14 დ 

15.1 მაქსიმალური ქულა: 2 

 

2 ქულა: 

მოცემულია სწორი, დამაჯერებელი, გამართული მსჯელობა. 

იდენტიფიცირებული და ახსნილია ავტორის ჩანაფიქრი და პერსონაჟის სახასიათო 

ასპექტი. აპლიკანტს გააზრებული აქვს, რომ თვითგამოხატვის ფორმას 

განაპირობებს სოციალიზაციის პრობლემები / საფრთხის შემცველი გარემო. 

1 ქულა: 

შესრულებულია ქვემოთ მოცემულთაგან ერთ-ერთი პირობა: 

• სწორად არის ამოცნობილი ავტორის ჩანაფიქრი, თუმცა წარმოდგენილი 

მსჯელობა ზედაპირული და სქემატურია, აპლიკანტი შემოიფარგლება 2-3 

სიტყვით;  

• სწორად არის ამოცნობილი პერსონაჟის სახასიათო ასპექტი, თუმცა 

წარმოდგენილი მსჯელობა ზედაპირული და სქემატურია, აპლიკანტი 

შემოიფარგლება 2-3 სიტყვით.  

0 ქულა: 

შესრულებულია ქვემოთ მოცემულთაგან ერთ-ერთი პირობა: 

• არასწორადაა ახსნილი ავტორის ჩანაფიქრი / მსჯელობა მცდარია; 

• პასუხში უმეტესწილად წარმოდგენილია დავალების პერიფრაზი;  



• პასუხი არ არის მოცემული. 

 

15.2 მაქსიმალური ქულა: 2 

 

2 ქულა: 

მოცემულია სწორი, დამაჯერებელი, გამართული მსჯელობა; 

იდენტიფიცირებული და მართებულად ახსნილია პერსონაჟის (ელის) სათქმელი. 

აპლიკანტის პასუხში ნათლად იკითხება: ელის განცდები, რომლებიც სხვებისგან 

განსხვავებულობითაა გამოწვეული / ელის სათქმელი, რომელიც მისი 

პიროვნებისადმი თანაკლასელებისა და მასწავლებლების ნეგატიური 

დამოკიდებულებითაა განპირობებული. 

1 ქულა: 

სწორად არის ამოცნობილი პერსონაჟის (ელის) სათქმელი, თუმცა წარმოდგენილი 

მსჯელობა ზედაპირული და სქემატურია / აპლიკანტი შემოიფარგლება 2-3 

სიტყვით.   

0 ქულა: 

შესრულებულია ქვემოთ მოცემულთაგან ერთ-ერთი პირობა:  

• არასწორადაა იდენტიფიცირებული პერსონაჟის (ელის) სათქმელი; 

• პასუხი არ არის მოცემული 

15.3 მაქსიმალური ქულა: 2 

 

2 ქულა: 

მოცემულია სწორი, დამაჯერებელი, გამართული მსჯელობა; 

იდენტიფიცირებული და მართებულად ახსნილია პერსონაჟის (მისტერ 

დენიელსის) დამოკიდებულება. აპლიკანტს გააზრებული აქვს, რომ მისტერ 

დენიელსისთვის განსხვავებულის მიმღებლობა, ტოლერანტულობა, 

მრავალფეროვნება, ინდივიდუალიზმი ფასეულია და ელის გამორჩეულობა არის 

შესაძლებლობა თანაკლასელთათვის, განუვითარდეთ აღნიშნული 

უნარები/დამოკიდებულებები. 

1 ქულა: 

სწორად არის ამოცნობილი პერსონაჟის (მისტერ დენიელსის) დამოკიდებულება, 

თუმცა წარმოდგენილი მსჯელობა ზედაპირული და სქემატურია / აპლიკანტი 

შემოიფარგლება 2-3 სიტყვით.  

0 ქულა: 

შესრულებულია ქვემოთ მოცემულთაგან ერთ-ერთი პირობა: 

• არასწორადაა გაანალიზებული პერსონაჟის (მისტერ დენიელსის) 

დამოკიდებულება; 

• მოცემულია ზოგადი მსჯელობა - ამ ფრაზით ჩანს ელის მნიშვნელოვნება / 

ხაზს უსვამს ელის განსაკუთრებულობას და მისთანანი;  

• პასუხი არ არის მოცემული. 

15.4 მაქსიმალური ქულა: 2 

 

2 ქულა: 

მოცემულია სწორი, დამაჯერებელი, გამართული მსჯელობა; 

იდენტიფიცირებული და მართებულად ახსნილია მასწავლებლების მიერ 

პრობლემების გადაწყვეტასთან დაკავშირებული მიდგომების კონტრასტული 

ხასიათი. აპლიკანტს გააზრებული აქვს, ერთი მხრივ, მისის ჰოლისეული 

პრობლემის ვერჩაღრმავების, განსხვავებულობის ვერაღქმის და, მეორე მხრივ, 

მისტერ დენიელსისეული მრავალფეროვნების, ინდივიდუალიზმის, 



 

 

 

 

 

 

 

 

 

 

მოსწავლეთა უნიკალურობის აღქმის დიამეტრალურად განსხვავებული სურათი. 

მსჯელობა გამყარებულია შესაბამისი მაგალითებით ტექსტიდან. 

1 ქულა: 

შესრულებულია ქვემოთ მოცემულთაგან ერთ-ერთი პირობა: 

• სწორად არის ამოცნობილი მასწავლებლების მიერ პრობლემების 

გადაწყვეტასთან დაკავშირებული მიდგომების კონტრასტული ხასიათი, 

თუმცა წარმოდგენილი მსჯელობა ზედაპირული და სქემატურია / 
აპლიკანტი შემოიფარგლება 2-3 სიტყვით; 

• სწორად არის ამოცნობილი მასწავლებლების მიერ პრობლემების 

გადაწყვეტასთან დაკავშირებული მიდგომების კონტრასტული ხასიათი, 

წარმოდგენილია შესაბამისი მსჯელობა, თუმცა არ არის მოხმობილი 

შესაბამისი მაგალითები ტექსტიდან. 

0 ქულა: 

შესრულებულია ქვემოთ მოცემულთაგან ერთ-ერთი პირობა: 

• არასწორადაა იდენტიფიცირებული / არ იკითხება მასწავლებლების მიერ 

პრობლემების გადაწყვეტასთან დაკავშირებული მიდგომების კონტრასტული 

ხასიათი ან კონტრასტულობა მხოლოდ მარტივი ფორმულირებითაა 

წარმოდგენილი - „ის კარგია / კარგი, დადებითი მიდგომა აქვს - ეს ცუდია, 

ცუდი მიდგომა აქვს ...“ 

• პასუხი არ არის მოცემული. 

 

15.5 მაქსიმალური ქულა: 2 

 

2 ქულა:  

მოცემულია სწორი, დამაჯერებელი, გამართული მსჯელობა; 

იდენტიფიცირებული და მართებულად გაანალიზებულია II ნაწყვეტის ბოლო 

წინადადება. აპლიკანტს გააზრებული აქვს, რომ ელის ქცევას განაპირობებდა 

მასწავლებლების შიში, ის, რომ ყველა მხოლოდ შეცდომებზე მიუთითებდა და 

არავინ იკვლევდა/ინტერესდებოდა მიზეზით; პასუხში იკვეთება ელის 

ცნობიერებაში მომხდარი ერთგვარი გარდატეხა.  

1 ქულა:  

სწორად არის გაანალიზებული II ნაწყვეტის ბოლო წინადადება, თუმცა 

წარმოდგენილი მსჯელობა ზედაპირული და სქემატურია. 

0 ქულა:  

შესრულებულია ქვემოთ მოცემულთაგან ერთ-ერთი პირობა: 

• არასწორადაა გაანალიზებული II ნაწყვეტის ბოლო წინადადება; 

• იდენტიფიცირებულია 1-2 სიტყვით: იმიტომ, რომ რცხვენია / ერიდება / 

ეშინია და მისთანანი; 

• პასუხი არ არის მოცემული.  

15.6 ბ 

15.7 გ 



 

 

 

16.1 

 

მაქსიმალური ქულა: 1 

 

1 ქულა:  

მოცემულია სწორი, დამაჯერებელი, გამართული მსჯელობა; 

იდენტიფიცირებული და ახსნილია, რა მხატვრული ფუნქცია აქვს ლექსში ქარს. 

აპლიკანტს გააზრებული აქვს, რომ ქარი სილაღის, სიცოცხლის ხალისის, 

სიმსუბუქის, თავისუფლების სიმბოლოს გამოხატავს.  

0 ქულა: 

შესრულებულია ქვემოთ მოცემულთაგან ერთ-ერთი პირობა: 

• არასწორადაა ახსნილი ავტორის ჩანაფიქრი / მსჯელობა მცდარია; 

• პასუხი არ არის მოცემული.  
16.2 მაქსიმალური ქულა: 2 

 

2 ქულა: 

მოცემულია სწორი, დამაჯერებელი, გამართული მსჯელობა; 

იდენტიფიცირებული და ახსნილია მეტაფორები, აპლიკანტი მართებულად 

მსჯელობს მათს მხატვრულ ფუნქციაზე ლექსში (მონოტონურობა, წნეხი, იძულება, 

რუტინა, ყოფითი ცხოვრების ერთფეროვნება, იძულებითი მორჩილება, 

კონფორმულობა და მისთანანი). 

1 ქულა: 

შესრულებულია ქვემოთ მოცემულთაგან ერთ-ერთი პირობა: 

• სწორად არის ამოცნობილი მეტაფორული კონტექსტი, თუმცა აპლიკანტი არ 

საუბრობს მათს მხატვრულ ფუნქციაზე ლექსში;   

• სწორად არის ამოცნობილი მეტაფორული კონტექსტი, აპლიკანტი 

ზედაპირულად/სქემატურად საუბრობს მათს მხატვრულ ფუნქციაზე.  

0 ქულა:  

შესრულებულია ქვემოთ მოცემულთაგან ერთ-ერთი პირობა: 

• არასწორადაა გააზრებული მეტაფორული სახეები / მსჯელობა მცდარია; 

• პასუხი არ არის მოცემული. 

16.3 მაქსიმალური ქულა: 2 

 

2 ქულა: 

მოცემულია სწორი, დამაჯერებელი, გამართული მსჯელობა; ახსნილი და 

განზოგადებულია პოეტის მთავარი სათქმელი. აპლიკანტს გააზრებული აქვს, 

ადამიანის ყოფის კონტრასტული სურათი, ერთი მხრივ, დამოუკიდებლობა, 

სიცოცხლის ხალისი, ქმედითობა და თავისუფლება და, მეორე მხრივ, მორჩილება, 

პასიურობა, ცხოვრებამ „სტატისტიკურ ერთეულად“ აქცია.  იმავდროულად 

აპლიკანტი განაზოგადებს ლექსში დასმულ პრობლემას. 

1 ქულა: 

სწორად არის ამოცნობილი პოეტის მთავარი სათქმელი, თუმცა წარმოდგენილი 

მსჯელობა ზედაპირული და სქემატურია / არ არის განზოგადებული / აპლიკანტი 

შემოიფარგლება 2-3 სიტყვით.  

0 ქულა:  

შესრულებულია ქვემოთ მოცემულთაგან ერთ-ერთი პირობა: 

• არასწორადაა ამოცნობილი პოეტის მთავარი სათქმელი / მსჯელობა მცდარია. 

• პასუხი არ არის მოცემული. 

ანალიტიკური წერა 

22. 

მაქსიმალური ქულა: 9 

I. შინაარსის რელევანტურობა*  

 ნაშრომი შეესაბამება მოცემულ საკითხს და უპასუხებს დასმულ ამოცანებს.  
1 ქულა: 

შესრულებულია ქვემოთ მოცემულთაგან ერთ-ერთი პირობა: 

• ნაშრომი უპასუხებს დავალების მოთხოვნებს, არ შეეხება არარელევანტურ საკითხებს. 

• ნაშრომი უპასუხებს დავალების მოთხოვნებს, თუმცა მოცემულია არარელევანტური 

ინფორმაციაც. 

0 ქულა: 

შესრულებულია ქვემოთ მოცემულთაგან ერთ-ერთი პირობა: 

• ნაშრომი არ უპასუხებს დავალების მოთხოვნებს; 

• ნაშრომი შეეხება სრულიად განსხვავებულ საკითხს; 

• ნაშრომი წარმოადგენს დავალების პერიფრაზს; 

• ნაშრომის მხოლოდ მცირე ნაწილი შეეხება მოცემულ თემას, მაგრამ არ უპასუხებს დავალების 

მოთხოვნებს.  

*თუ ნაშრომი პირველი კრიტერიუმის მიხედვით შეფასდება 0 ქულით, ის აღარ გასწორდება 
სხვა კრიტერიუმების მიხედვით. 
 

II. დასაბუთება * 

 ნაშრომში ავტორის პოზიცია წარმოდგენილია შესაბამისი დასაბუთებით, მსჯელობა  
გამყარებულია დამაჯერებელი, ადეკვატური არგუმენტებითა და მაგალითებით. 
2 ქულა:  

• მოცემულია დავალების ყველა მოთხოვნის შესახებ თანმიმდევრული, დამაჯერებელი 

მსჯელობა, არგუმენტითა თუ მაგალითით გამყარებულია ყველა მოსაზრება; 

1 ქულა: 

შესრულებულია ქვემოთ მოცემულთაგან ერთ-ერთი პირობა: 

• მოცემულია დავალების მოთხოვნების შესახებ მსჯელობა, არგუმენტითა თუ მაგალითით 

გამყარებულია მხოლოდ ზოგიერთი მოსაზრება;  

• მოცემულია დავალების მოთხოვნების შესახებ მსჯელობის მცდელობა, თუმცა, არგუმენტები 

თუ მაგალითები ზედაპირული, ერთფეროვანი და არადამაჯერებელია. 

0 ქულა: 

შესრულებულია ქვემოთ მოცემულთაგან ერთ-ერთი პირობა: 

• მოცემულია დავალების მოთხოვნის შესახებ მსჯელობის მცდელობა, არ ფიქსირდება 

არგუმენტები და მაგალითები; 



• მსჯელობა არ არის ლოგიკური, თანმიმდევრული. მოსაზრებები არ არის გამყარებული 

მაგალითებითა და არგუმენტებით ან მაგალითები თუ არგუმენტები არაადეკვატურია; 

• მსჯელობა არ არის მოცემული. 

* მსჯელობისას ფაქტობრივი შეცდომის დაშვების შემთხვევაში აპლიკანტს მეორე 
კომპონენტში დააკლდება 1 ქულა. 
 

III. თხრობის ორგანიზება  

ნაშრომი სტრუქტურულად გამართულია, აზრები მწყობრად, თანმიმდევრულად არის 
გადმოცემული, თხზულების ნაწილები ერთმანეთთან ლოგიკურადაა დაკავშირებული. 
2 ქულა:  

• ტექსტი სტრუქტურულად გამართულია - ნაწერში წარმოდგენილია საკითხის დასმა, 

მსჯელობა, დასკვნა; აზრები მწყობრად არის გადმოცემული, მონაკვეთები ლოგიკურად 

უკავშირდება ერთმანეთს; აბზაცები ლოგიკურად არის გამოყოფილი. 

1 ქულა: 

შესრულებულია ქვემოთ მოცემულთაგან ერთ-ერთი პირობა: 

• მკაფიოდ არის წარმოდგენილი ტექსტის მხოლოდ ორი სტრუქტურული ნაწილი; 

• ტექსტის ზოგიერთი მონაკვეთი ლოგიკურად არ უკავშირდება დავალების პირობას; 

•  ერთი-ორი პასაჟი თხზულების სტრუქტურიდან ამოვარდნილია; 

• წარმოდგენილი დასკვნა მკაფიოდ / პირდაპირ არ მიემართება დავალების პირობაში დასმულ 

საკითხს / არ გამომდინარეობს მსჯელობიდან; 

• უფუნქციოდ, დატვირთვის გარეშე მეორდება ერთი და იგივე აზრი; 

• ნაშრომში აბზაცები არ არის გამოყოფილი ან არაადეკვატურადაა გამოყოფილი. 

0 ქულა: 

შესრულებულია ქვემოთ მოცემულთაგან ერთ-ერთი პირობა: 

• ნაწერის მხოლოდ მცირე მონაკვეთი ეთმობა მსჯელობას (რამდენიმე წინადადება, პატარა 

აბზაცი ა. შ.);  

• მოსაზრებები, ტექსტის უმეტესი ნაწილი ერთმანეთსა და დავალების პირობას ლოგიკურად 

არ უკავშირდება; 

• სტრუქტურიდან ამოვარდნილია რამდენიმე პასაჟი;  

• ნაწერში წარმოდგენილია ტექსტის მხოლოდ ერთი სტრუქტურული ნაწილი. 

 

IV. სტილი, ლექსიკა  

აზრები ცხადად, ნათლადაა გამოთქმული, ნაწერი ლექსიკურად მდიდარი და სტილურად 
გამართულია, ლექსიკა შეესაბამება დასმულ საკითხს.  
2 ქულა:  

• ნაშრომში გვხვდება ერთი-ორი უმნიშვნელო სტილური ხარვეზი, ტექსტი ლექსიკურად 

მდიდარია, აზრი მკაფიოდ და გამართულად არის გადმოცემული, გამოყენებულია საკითხის 

შესაფერისი ლექსიკა და სტილი. 

1 ქულა:  

შესრულებულია ქვემოთ მოცემულთაგან ერთ-ერთი პირობა: 

• ნაშრომში გვხვდება რამდენიმე სტილური ხარვეზი; გამოყენებული ლექსიკა და სტილი 

ძირითადად შეეფერება საკითხს; 

• ნაწერი ლექსიკურად მწირია, თუმცა, გამოყენებული ლექსიკა და სტილი ძირითადად 

შეეფერება საკითხს. 

0 ქულა:  

შესრულებულია ქვემოთ მოცემულთაგან ერთ-ერთი პირობა: 

• ნაწერი ლექსიკურად ღარიბია;  

• დაშვებულია სტილური ხარვეზები; 



• ნაშრომში გარკვეული მონაკვეთი სტილურად გაუმართავია; 

• გამოყენებულია არაადეკვატური ლექსიკა / სტილი. 

 

V. სინტაქსი, მორფოლოგია, პუნქტუაცია  

ნაწერი შესრულებულია თანამედროვე ქართული სალიტერატურო ენის ნორმების დაცვით. 
2 ქულა:  

• დაშვებულია ერთი-ორი ორთოგრაფიულ-მორფოლოგიური / პუნქტუაციური შეცდომა, არ 

არის დაშვებული სინტაქსური შეცდომა. 

1 ქულა:  

• დაშვებულია არაუმეტეს ხუთი სინტაქსური, ორთოგრაფიულ-მორფოლოგიური და 

პუნქტუაციური შეცდომისა. 

0 ქულა: 

• დაშვებულია ექვსი და მეტი სინტაქსური / ორთოგრაფიულ-მორფოლოგიური / 

პუნქტუაციური შეცდომა; დარღვეულია თანამედროვე ქართული სალიტერატურო ენის 

ნორმები. 

 

ნაშრომი არ გასწორდება, თუ: 

შესრულებულია ქვემოთ მოცემულთაგან ერთ-ერთი პირობა: 

• შეიცავს ინფორმაციას, რომლის საშუალებით შესაძლებელია აპლიკანტის პიროვნების 

იდენტიფიცირება - სახელსა და გვარს (რეალურსა თუ გამოგონილს), მეტსახელს, 

ხელმოწერას და ა.შ. 

• შესრულებულია ისეთი ხელწერით, როგორის წაკითხვაც შეუძლებელია. 

ნაშრომი უნდა შეიცავდეს, სულ მცირე, 120 სიტყვას. სხვა შემთხვევაში ის გასწორდება 

მხოლოდ I და II კრიტერიუმების მიხედვით. 

 

გაითვალისწინეთ!  

➢ თუ სწორ პასუხთან ერთად აპლიკანტი არასწორ პასუხსაც მიუთითებს, შეფასდება 0 ქულით;  

➢ თუ დავალებებზე პასუხის გაცემისას დარღვეულია თანამედროვე ქართული სალიტერატურო 

ენის ნორმები, აპლიკანტს დავალების შეფასებისას დააკლდება 1 ქულა. 

 


